
Bhí Raifil mór ann agus go leor spot-
dhuaiseanna bronnta ag comhlachtaí
agus siopaí áitiúla chomh maith le
duaiseanna ó mhuintir na háite.
Bhuaigh Seosamh ó Braonáin an
chéad duais, rothar breá bronnta ag
Gerry Tobin as Baile Áth Cliath. 

Bhí cailín Rúiseach i láthair
freisin, Vica, atá tosaithe anois ag
staidéir san ollscoil i Moscó le bheith
ina máinlia! An chéad dílleachta
riamh sa Rúis a bhain an chéim seo
amach. Buíochas do TRWL agus na
síntiúis ghnaíúla ó mhuintir Chois
Fharraige. Bhí Vica 8 mbliana d’aois
nuair a thosaigh muid ag cuidiú leis
na gasúir in Hortolova. Anois, agus í
21 bliain, ta sí an-bhuíoch don
chúnamh a fuair sí leis an dul chun
cinn sin a dhéanamh. Bhain sí an-sult
as an oíche agus  bhí sí ar dhuine de
na daoine deireannacha a d’fhág an
pub!  Bailíodh €1,430 ar an oíche. Nár
laga Dia sibh! 

Ag “Maidin Caifé” Tigh
Chualáin ar an 27 lá de Lúnasa, a
d’eagraigh Nóra Uí Chualáin, Neasa
Uí Chonghaile, Ann Uí Thuathail
agus Mary Ní Ghabhnáin, bailíodh
€530. Tháinig go leor de mhuintir na
háite chuig an ócáid taitneamhach
seo le tacú leis an ngluaiseacht agus
rinne mé cur síos ar a bhfuil déanta
amuigh i Hortolova ó 1998. 

Bhí oíche mhór ceoil agus craic
Tigh Hughes ar an 10ú Meán
Fómhair.  Breda Hughes, Timmy Ó
Flaithearta, a mháthair Sally agus
Lily Uí Fhlatharta a d’eagraigh an
oíche seo. Bhí raifil mór ag deireadh

na hoíche seo. Ciarán Ó Ceallaigh ó
Telegael a bhuaigh an rothar (arís ó
Gerry Tobin) agus bhuaigh Máire
Chóil Tom Uí Chonghaile an lampa
breá déanta ag Tommy Ó Donnell as
an bPáirc Thoir. Bhí ceol ann go
maidin agus go leor craic ag an
dream a bhí i láthair. Bailíodh €1,250
ar an oíche.  Nár laga Dia sibh. 

Thar ceann” To Russia with
Love” glacaim fíorbhuíochas le
chuile dhuine a chuidigh linn i rith
an tsamhraidh agus go deimhin i rith
na mblianta. Tá sé iontach go bhfuair
muintir Cois Fharraige deis le Vica a
fheiceáil, toradh a bhflaithiúlachta

féin.  Le cúnamh Dé bainfidh sí ceann
scríbe amach san ollscoil agus ní
dhéanfaidh sí dearmad go deo ar an
gcúnamh a fuair sí ó mhuintir
Chonamara. 

Beidh mé ag tabhairt aghaidh ar
an Rúis ar an 5ú Deireadh Fómhair
agus tá mé ag tnúth go mór le castáil
leis na gasúir arís agus an t-airgead
atá cruinnithe againn a chur ag obair!
Go méadaí Dia bhur stór! Tá gasúir
óga Hortolova go mór faoi chomaoin
agaibh!

Spasiba Bolshoi! Go raibh míle maith
agaibh!

Don Rúis le Grá
Máirtín Ó Dubhghaill

Tháinig muintir Chois Fharraige amach ina sluaite arís i mbliana le
tacaíocht a thabhairt don charthanacht seo.  Bhí slua mór i láthair Tigh
Mholly ar an 7ú lá  de Lúnasa don oíche ceoil agus craic a  reáchtáil

Cumann  Drámaíochta Chois Fharraige.  Bhí Debbie Deegan, buanaitheoir na
Carthanachta, i láthair agus ghlac sí buíochas óna croí le Cumann  Drámaíochta
Chois Fharraige agus le Máire Ní Mháille, Bridie Nic Cormaic, Peadar Ó Máille,
Cian Ó Tuathail agus Gearóid Ó Máille as ucht an tacaíocht atá tugtha acu do “To
Russia with Love” le blianta anuas. Mhol sí pobal Chonamara go hard as ucht an
bhflaithiúlachta.

Debbie Deegan, Máirtín agus cailín na Rúise, Vica.

Thuas: Micheál Ó Dubhghaill agus Noríta Ní Chartúir.
Thíos: Máire Treasa Ní Dhubhghaill, Síle Ní Scanláin agus Tomás Ó Neachtain

Scoil Naisiúnta Cholm Cille, An Tulaigh

Thuas, An Chéad Chomaoineach
Líne cúil, ó chlé: Séamus Ó Gallachóir, Mark Breathnach, Killian Mac Gabhann, An Múinteoir Cristín Nic
Raghnaill, Aodán Ó Lochlainn, Nicholas Hamel, Cian Ó Mainnín, An Canónach Colm Ó Ceannabháin
Líne láir, ó chlé:Antaine Ó hAnluain, Kasey Ní Mhárta, Siobhán Ní Neachtain, Sonia Nic Dhonncha,
Róisín Ní Dhiomsaigh, Zoe Giles, DeAnna Blue, Cian Ó Scanláin.
Líne tosaigh, ó chlé:Séamus de Búrca, Laura Nic an Ultaigh, Ciara Nic Eochagáin, Aislinn Nic an
Choiligh, Aoife Nic Dhonncha, Gráinne Ní Ghaoithín, Caoimhe Bolustrom, Brandon Ó Conghaile.

Thall, An Cóineartú
Líne cúil, ó chlé:An Canónach Colm Ó Ceannabháin, Máirín Ní Churraoin, Jenny Ní Choinceanainn,
Martina Ní Chonghaile, Máirtín Ó Cualáin, Aonghus Ó Fátharta, Colette Ní Chualáin, Niamh Ní Chuinn,
Sorcha Ní Bhraonáin, Sarah Ní Chualáin, Méabh Nic Dhonnacha, Aoife Nic Ghiolla Choinnigh, 
Líne láir, ó chlé:Múinteoir Sarah Ní Choistealbha, Sinéad Ní Dhonncha, Marie Ní Fhlanncha, Emer Nic
Dhonncha, Camille Casburn Trahan, Caolfhionn Ní Chomhghain, An tArd Easpag Mícheál Ó Néaraigh,
Eimear Ní Thuairisg,  Aoife Ní Lorcáin, Siobhán Ní Chonghaile, Anysia Ní Thuairisg, Rachel Nic an
Ultaigh, 
Líne tosaigh, ó chlé:Dara Mac Dubhghaill, Mícheál Ó Tuathail, Aaron Ó hAinnín, Joe Ó Conghaile, Colm
Ó Finneadha, Liam Ó Conghaile, Cuán Mac Dubhghaill, Rónán Bolustrom, Dónal Ó Brádaigh.

